
Zodi oñne KOVÍDH-19 or korib óile

KOVÍDH-19 biaram óiyedé honíkkar hañsé uwar fore ham yáto eskul ot gairhazir gorí górot táka becí mockil oit fare. Oñnor górot 
tákede KOVÍDH-19 biaram ola maincóttu alok táka o becí mockil oit fare. Éhotalla CDC é kuwarathín or cúwaricnama re noiya 
tobdil goijjé ar KOVÍDH-19 or hañsé uwar fore maincóre górot táka foribou hoi ar cúwaric no gorér. Kintu, oinno maincóre héfazot 
rakibólla oñnorattu ehóno ehétiyat gora dorhar: 

•	 Biaraimmar hañsé uwar fore 
10 din foijjonto oinno maicór 
ateháñse yáto aám manuicor 
thalot gilé fakka-fíthiñg gorá 
maásk fiñdiyo. 

•	 Oñne KOVÍDH-19 or hañsé uwar 
fore fura 5 din biaram theés goijjó.

•	 KOVÍDH-19 biaram or alamot 
ókkol kíyal goijjó. Zodi oñne 
biaram foille, górot tákiyo, alok 
tákar hédayot ókkol mani soliyóre 
biaram theés goijjó.  

Oñne biaram or korib uwar fore theés goribólla 5 din entezar goijjo. Toile teés gorat dóra 
foribólla oñnor córir ot váires é zaga loite kaafi thaim faibou. Oñne goijjóde theés or kisím ar zodi 
theés goribor thaim ot oñnottu biaram or alamot ókkol áccil, íin or uore darmodar goriyóre oñnottu 
ek bar ottu becí theés gora zorurot oit fare. Biaram or hañsé uwar fore zodi theés pozéthív óile alok 
tákar niyoum ókkol mani soliyó. 

Oñnottu foóila KOVÍDH-19 theés pozéthív óilde zodi 90 din ottu ware hom (tokoriban 3 mac) oile, zetokkón foijjonto oñnottu 
noiya yáto hóraf ódde biaram or alamot ókkol no táke, biaram or korib uwar fore theés no goijjó. Kintu, oñnottu zodi noiya yáto 
hóraf ódde biaram or alamot ókkol asé yáto oñnottu theés pozéthív óilde 90 din uttuware becí óile, oñnottu dubara theés 
goroón sa. 

KOVÍDH-19 biaram or alamot ókkol ore kíyal rakíyo ar zodi oñnottu gaat hóraf lagile fóuran biaram theés goijjó.

